
ANG ATING LAYUNIN

Maghatid ng mahahalagang solusyon na nakabatay sa calcium upang matugunan ang
nagbabagong pangangailangan ng mundo.

Ating mga Katangian

NANGUNGUNA SA PANDAIGDIGANG KALIDAD

Pandaigdigang kalidad sa lahat ng ginagawa natin!

Alam mong ligtas, malinis, at maayos ang ating mga pasilidad na ginagamit sa operasyon kung saan lahat ay nagkakaisa
upang maiwasan ang kapahamakan sa lugar ng trabaho.

Kinikilala mo ang ating pangako na magbigay ng kalidad na produkto at serbisyo sa ating mga kostumer na higit pa sa
kanilang inaasahan.

Nararamdaman mo na tayo ay aktibong nagpapanatili ng mga ugnayan
sa mga pamayanan para sa pangmatagalang tagumpay ng Graymont at ng mga komunidad.
Alam mo na tayo ay nakatauon sa mga kaugaliang makapagpapabuti sa ating pagtupad sa mga regulasyong pangkalikasan.

Nakikita mo na patuloy tayong naghahanap ng mga paraan para mas maging epektibo at makapag-bigay ng mas mataas na

halaga sa lahat ng may interes, tagatangkilik, at nakikinabang sa ating kumpanya at operasyon.

Alam mo na tayo ay isang grupo ng mga may talentong indibidwal na nagtutulungan at may kakayahan na makapagbigay

ng gawain na may pandaigdigang kalidad.

ANG ATING MGA KATANGIAN

INTEGRIDAD

Lagi nating
ginagawa ang
tama.

PANGMATAGALANG
PERSPEKTIBO

Tayo ay may
pangmahabang
perspektibo sa ating
mga desisyon ukol
sa ating mga kawani,
mga pag-aari, kliyente,
at mga may-aring
kumpanya.

PAGGALANG

Iginagalang natin ang karapatan ng bawat tao na magkaroon ngisang ligtas
na lugar ng trabaho.

Iginagalang natin ang mga kultura, kagawian at pag-uugali ng lahat ng tao,
maging sila man ay kawani, kustomer, nagbebenta ng gamit o serbisyo,
tagagpatupad ng regulasyon, o kasapi ng komunidad.

Iginagalang natin ang mga layunin ng lipunan kasama na ang mga
pinapahalagahan, mga pangangailangan, at mga interes sa larangan ng
ekonomiya, sosyedad,

at kapaligiran,sa anumang antas ng ating pag-unlad, operasyon, at pagsasara.

Iginagalang natin ang Kontribusyong Kapital— ang puhunan ng mga may-ari
sa ating kumpanya.

KAHUSAYAN PANANAGUTAN

Sa lahat ng ating gawain,
ginagawa natin ito ng mahusay.

Iginanagalang natin ang ating
mga pangako.

Pagbabago

Tayo ay naniniwalang
laging mayroong mas
epektibong paraan sa
paggawa ng mga bagay

PAKIKIPAGTULUNGAN

Ang epektibong pangkat ay
mas magaling sa paglutas ng
mga mahirap na suliranin.

LISANG KULTURA NG GRAYMONT

Mataas na antas ng integridad at paggalang Maayos na lugar ng pinagtatrabahuan
Nakatuon sa negosyo ng Kumpanya

Ang mga interes ng Kumpanya ay mas mahalaga sa tungkulin / pang-rehiyon /[ lokal na
prayoridad o kagustuhan

lisang pamamalakad sa kumpanya; walang “opt out” clauses;
naibibigay ang mga pangunahing karapatan; nakikipag-usap sa karaniwang wika
Pagdedesisyon sa tamang antas ng organisasyon sa loob ng strategic framework
Magkakaugnay at nagtutulungan
Kilalanin at tugunan ang mga suliranin sa mas epektibong paraan
Maging makabago at makiakma; mamuhunan sa mga oportunidad

May pananagutan sa lahat ng antas; pagtanggap sa mga positibo at negatibong
kahihinatnan

Layunin

Bakit mayroon tayong Kodigo?

Ang Kodigong ito ang umiiral na dokumento na nagtatakda ng mga prinsipyo at asal na inaasahan naming susundin mo para
mapanatili ang pangako ng Graymont na magpatakbo alinsunod sa matataas na pamantayang etikal at nang may integridad.
Ang mga gabay na prinsipyong sandigan ng Kodigong ito ay nakatakda sa pahayag ng lisang Kultura ng Graymont

Ang Kodigong ito ay idinisenyo upang mapagkunan at matulungan kang gumawa ng mga desisyon kapag nahaharap sa isang
potensyal na etikal o legal na sitwasyon sa loob ng iyong pamamalagi sa Graymont. Gayunpaman, ang Kodigong ito ay hindi
maaaring magbigay ng mga solusyon o patnubay para sa bawat sitwasyon na maaari mong makaharap sa iyong pang-araw-
araw na trabaho, at hindi inilaan bilang legal na payo. Palaging gamitin ang iyong personal na pagpapasiya ayon sa nararapat
at “gawin ang tama.” Maaring humingi ng tulong sa loob ng organisasyon ng Graymont tulad ng iyong superbisor, Human
Resources, Internal Audit o Legal Department.

Sino ang dapat sumunod sa Kodigo?

Ang lahat ng mga kawani, opisyal at direktor ng Graymont ay dapat kumilos ayon sa mga prinsipyo na itinakda sa Kodigong ito.
Hinihikayat din ang mga third party na nagtatrabaho sa ngalan ng Graymont, kabilang ang mga konsultant, ahente, supplier, at
kasosyo, na sumunod sa ating mga alituntuning etikal.

o«

Mangyaring tandaan na para sa layunin ng Kodigong ito, ang mga salitang “Graymont”, “kami”, “atin” o “amin” ay sumasaklaw
sa Graymont Limited at lahat ng mga kasaping kumpanya nito. Ang salitang “direktor” ay tumutukoy lamang sa mga miyembro
ng Lupon ng mga Direktor ng Graymont.

Kada taon, hinihiling sa mga direktor, opisyal, at empleyado na sariwain ang kanilang kaalaman at kanilang paninindigan sa
Kodigo at pumirma sa isang pahayag na kumukumpirma na natanggap, nabasa, at sinasang-ayunan nilang sundin ang Kodigo.

Ano ang aking mga responsibilidad?
Dapat mong:

« maging pamilyar at sundin ang lahat ng mga patakaran, batas at regulasyon na naaangkop sa iyong posisyon,
+ isagawa angiyong trabaho ayon sa pinakamataas na pamantayan ng etika at pagsunod sa naaangkop na batas,
« makipagtulungan sa anumang internal na pagsisiyasat sa mga pinaghihinalaang kamalian o masamang asal, at

« agarangi-ulat ang alam o pinaghihinalaang etikal o legal na maling pag-uugali. Ang pagsaksi sa isang paglabag at
pananatiling tahimik ay maaaring ituring na ikaw mismo ang gumawa ng kamalian.

Ang anumang ulat ng kawani, maging anonymous o hindi, ay inaasahang naayon sa tama at pawang katotohanan lamang ayon
sa kanyang pagkakaalam.
Kung ikaw ay isang superbisor, mayroon kang mga karagdagang responsibilidad. Inaasahan kang:

« kumilos bilang isang modelo,
« tulungan ang mga pinangangasiwaang kawani upang maunawaan ang pag-uugali nila,

« lumikha ngisang positibong kapaligiran sa trabaho kung saan ang mga kawani ay komportableng nagtatanong at
nagbabahagi ng mga suliranin, at

« tiyaking hindi magantihan ang kawaning nag-uulat ng mga suliranin.

Paano ko malalaman kung may problema?

Hinahangad ng Kodigong ito na tugunan ang pangkaraniwang isyung etikal at legal na maaari mong makaharap. Gayunpaman,
hindi matutugunan ang bawat tanong o pangyayari na maaaring maganap. Kung may problemang etikal, pag-isipan ang

isyu at sumangguni sa Ating mga Katangian at lisang Kultura ng Graymont na nakasaad sa itaas. Ito ay matatagpuan rin sa
myGraymont o sa iyong pasilidad. Maaring magtanong sa iyong superbisor kung saan hahanapin ang mga ito.

Maaaring masuri ang sitwasyon sa pamamagitan ng pagtatanong ng mga sumusunod sa sarili:

« Satingin ko ba ay nararapat ko itong gawin?

« Satingin ko ba ay naayon sa batas ang aking gagawin o ang gagawin ng aking mga katrabaho?
« Ito ba ay naayon sa mga katangian at alituntunin ng Graymont?

« Maipagmamalaki ko ba ito kapag nalaman ngiba?

« Magiging komportable ba ang mga tao sa Graymont kung lumitaw ito sa pahayagan o sa Internet?

Kung hindi mo masagot ang “00” sa lahat ng mga tanong na ito, maaaring ito ay isang sitwasyon na dapat talakayin o i-ulat.
Huwag mag-atubiling humingi ng patnubay kung mayroon kang karagdagang mga katanungan tungkol sa sitwasyon.

Paano humingi ng patnubay at mag-ulat ng mga suliranin?

Kung nais mong talakayin ang isang suliranin o mag-ulat ng isang sitwasyon na iyong pinaniniwalaan ay maaaring hindi etikal
o labag sa batas, hinihikayat kang makipag-usap sa iyong superbisor. Kung hindi ka komportableng pag-usapan ito sa iyong
superbisor, maaaring tumugon sa mga sumusunod:

« miyembro ng Management,

« ang kinatawan ng Human Resources,

« angPanloob na Tagasuri (Internal Auditor), o

+ General Counsel.

Maaari mo ring i-ulat ang isang suliranin gamit ang Ethics Reporting System. Dapat lang isagawa ang mga pag-uulat na ito
gamit ang mga opisyal na channel at hindi dapat ibahagi sa publiko o sa social media.

Kung sa tingin mo ay may pang-internasyonal na isyung etikal na sumasaklaw sa batas ng ibang bansa, kaugalian o gawi na
hindi naaayon sa iyong sariling bansa, sa mga patakaran ng Graymont, o sa Kodigong ito, dapat humingi ng patnubay mula sa
iyong superbisor o sa Legal Department.

Paano kung nais kong gumawa ng walang lagdang ulat?

Maaari kang gumawa ng walang lagdang ulat sa pamamagitan ng Ethics Reporting System. Ito ay bukas

at magagamit sa lahat ng oras. Kung pinili mong magbigay ng walang lagdang ulat, maaaring malimitahan ang kakayahan
ng Graymont na siyasatin ang iyong mga suliranin. Kung pipiliin mong ilantad ang iyong pagkakakilanlan, ang pagiging
kumpidensyal ng iyong ulat ay pangangalagaan.

Maaaring i-ulat ang mga isyu sa pamamagitan ng Ethics Reporting System sa pamamagitan ng mga umusunod:

+ sapamamagitan ng protektadong website na www.clearviewconnects.com

(sa kahong “Make a Report”, ilagay ang “Graymont” bilang pangalan ng organisasyon)
« sapamamagitan ng telepono ng Graymont sa mga numerong toll-free:

United States o Canada: 1 877 693 1302

New Zealand: 0 800 480 437

Australia: 1300 849 145

Malaysia: +60 3-2706 0195

Pilipinas: 1800 1 322 0204
« sapamamagitan ng kumpidensyal na koreo na ipapadala sa: ClearView Connects

P.0.Box 11017

Toronto, Ontario, Canada M1E 1NO

(siguraduhin na ang iyong ulat ay tumutukoy sa pangalang “Graymont”)

Ano ang mangyayari matapos i-ulat ang isang suliranin o sitwasyon?

Kung nag-ulat ka ng isang suliranin direkta sa Management ng Graymont o sa pamamagitan ng Ethics Reporting System,
susuriin ng Management ang katotohan ng ini-ulat. Matapos nito, kung mapapatunayan ng Management ang isyu, agarang
aksyon ang gagawin.

Depende sa sitwasyon, maaaring mas masusing pagsisiyasat ang gagawin ng Management bago ito gagawa ng aksyon. Maging
ang report ay mayroon o walang lagda maaaring humingi ang Management ng karagdagang impormasyon sa mga pangyayari.

Gagamitin ng Management ang makakaya nito sa pagsusuri ng mga suliranin at kaukulang aksyon.

Paano kung nag-aala akong magantihan?

Kapag hindi mo nasunod ang Kodigong ito, o hindi mo naiulat ang anumang suliranin, o kung ikaw ay gumanti laban sa
sinumang katrabaho na nag-ulat ngisang suliranin, maaari mong harapin ang mga parusa, kabilang ang aksyong pandisiplina,
o pagtanggal sa trabaho. Maaari ka ring kasuhan ng sibil o kriminal alinsunod sa naaangkop na batas.

Ano ang parusa sa paglabag sa Kodigong ito?

Kapag hindi mo nasunod ang Kodigong ito, o hindi mo naiulat ang anumang suliranin, o kung ikaw ay gumanti laban sa
sinumang katrabaho na nag-ulat ngisang suliranin, maaari mong harapin ang mga parusa, kabilang ang aksyong pandisiplina,
o pagtanggal sa trabaho. Maaari ka ring kasuhan ng sibil o kriminal alinsunod sa naaangkop na batas.

Sino ang may pananagutan sa pagtatag at pagsuri ng Kodigong ito?

Ang Lupon ng mga Direktor ay responsable sa pagtatag at pagsuri ng Kodigong ito. Ang mataas na antas ng namamabhala
(Senior Management) ay nangangasiwa sa pagpapatupad at paglalapat ng Kodigo sa Graymont..

Pag-Uugali Sa Paggawa Ng Responsibilidad

Pagsunod sa Batas
Ang pagsunod sa batas ay hindi na kailangang banggitin.

Dahil sa internasyonal ang operasyon ng Graymont, ang mga batas ng ibang bansa kung saan may operasyon ang Graymont
ay maaaring umabot at lumapat sa nagmamay-aring kumpanya (parent company) ng Graymont bilang karagdagang batas na
nalalapat dito. Sumusunod ang Graymont sa lahat ng mga naaangkop na batas at regulasyon at nagsusumikap na tumalima
rito. Ikaw ay personal na responsable sa pagsunod sa mga naaangkop na batas, patakaran at regulasyon, kabilang ang mga
batas ngibang bansa bukod pa sa bansa kung saan ka nagtatrabaho, at para sa pagsuporta sa mga pagsisikap ng Graymont na
sumunod ditto at higitan pa kung ano ang hinihingi ng batas.

Bagaman hindi lahat ng mga kawani, mga opisyal at direktor ng Graymont ay inaasahan na maging dalubhasa sa iba’tibang
mga batas at regulasyon na naaangkop, mahalagang malaman mo ang nararapat upang matukoy kung ang isang sitwasyon
ay nangangailangan ng payo mula sa iyong superbisor, ang Panloob na Tagasuri (Internal Auditor), General Counsel, o ibang
miyembro ng Management. Kung may pagdadalawang-isip, humingi ng payo.

Pagsunod sa Patakaran ng Graymont

Sa paggawa ng mga tungkulin, dapat kang sumunod sa Kodigong ito at sa lahat ng mga patakaran ng Graymont na may
kinalaman sa iyong posisyon na matatagpuan sa myGraymont o sa iyong pasilidad. Ang Kodigong ito ay hindi pinapalitan ang
mga patakarang nabanggit. Sa halip, ang Kodigo ay dapat gamitin sa pagbibigay ng kahulugan sa mga patakarang nabanggit at
tuloy-tuloy na ilapat ang mga ito alinsunod sa ating mga pinapahalagahan at pamantayang etikal gaya ng itinakda sa Kodigong
it. Kung may anumang walang kasiguruhan, gagamitin ang Kodigo para maging gabay sa pagdedesisyon.

Ang mga patakaran ng Graymont ay patuloy na binabago. Ang Graymont ay may karapatang dagdagan, susugan, baguhin,
ibahin at/o palitan ang mga opisyal na tagubilin, direktiba at patakaran ayon sa pangangailangan. Bibigyan ka ng paunawa
sa anumang mga pagbabago at mga kinakailangan upang sundin ang mga binagong patakaran at pamamaraan. Ikaw ay may
tungkulin na alamin ang mga patakaran at pamamaraan ng Graymont na maaring nabago.

Tungkulin sa Graymont
Ikaw ay inaasahang kumilos nang may kasipagan at katapatan sa Graymont at pangalagaan ang mga interes nito.

Ikaw ay isang ambasador ng Graymont at, sa gayon, dapat kang kumilos nang may pananagutan at magpakita ng
kagandahang-loob, katapatan, pagkamagalang at paggalang sa iyong mga katrabaho at sa mga kustomer, mga tao o
kumpanyang nagbibigay ng produkto o serbisyo, at iba pang tagapagtaguyod o nakikinabang sa kumpanya. Hindi ka dapat
gumawa ng gawain na makapipinsala sa kalakalan, imahe o reputasyon ng Graymont.

Kaligtasan

a Graymont, nagtutulungan tayo upang matupad ang ating pangitain sa pamamagitan ng ligtas, malinis, at maayos na mga
pasilidad, kung saan ang lahat ay nakikibahagi sa pangakong magkakaroon ng zero-injury sa trabaho at dedikasyon sa
pagpapabuti ng kapaligiran. Ang ating layunin ay itaguyod ang kalusugan at kaligtasan ng lahat ng kawani, protektahan at
pangalagaan ang kapaligiran, at mag-ambag sa kabutihan ng komunidad kung saan tayo nagpapatakbo.

Sa lahat ng oras, dapat mong sundin ang mga patakaran sa kaligtasan, pamantayan at pamamaraan ng Graymont na
matatagpuan sa myGraymont o sa iyong pasilidad.

Kung ikaw ay mayroong suliranin tungkol sa kaligtasan sa lugar ng trabaho, mayroon kang tungkulin na i-ulat ito gamit ang
mga mekanismo ng pag-uulat ng kaligtasan sa loob ng Graymont.

ANO ANG GAGAWIN MO?

Tanong:

Si Ben ay nagtatrabaho bilang isang truck loadout
operator sa isang planta ng Graymont. Parati niyang
nakikita ang mga drayber ng trak na pumapasok

sa planta na hindi suot ang personal protective
equipment (“PPE”). Alam niya na ang mga drayber
ay nakapag-sanay at alam nila ang mga patakaran
ng Graymont pati ang alituntunin sa kalusugan at
kaligtasan tungkol sa paggamit ng PPE. Alam din
nila ang mga panganib sa planta. Ang mga drayber
ay hindi sumusunod ayon sa kaalaman nila. Ano ang
dapat gawin ni Ben?

Code de conduite des affaires et d’éthique | 11

Sagot:

Una, dapat munang kausapin ni Ben ang mga
drayber ng trak at ipaalam na lumalabag sila sa mga
patakaran ng Graymont at angkop na alituntunin

sa kalusugan at kaligtasan sa planta. Kung hindi

sila sumunod, dapat paalisin ni Ben sa planta ang
mga drayber at ipaalam sa kanyang superbisor

ang paglabag. Ang superbisor ay may tungkuling
makipag-usap sa kumpanyang pinagtatrabhuan ng
mga drayber. Kung nangyayari pa rin ang paglabag, si
Ben ay maaring mag-ulat sa Management o gumawa
ng walang lagda na ulat sa pamamagitan ng Ethics
Reporting System. Si Ben ay maaring direktang mag-
ulat sa ahensya ng gobyernong nangangasiwa sa
kalusugan at kaligtasan ng mga kawani.

GRAYMONT

Magkasalungat na interes (Conflict of Interest)

Dapat mong iwasan ang mga pananalaping interes at ibang interes na maaaring, direkta o hindi, ikakompromiso, o lumilitaw
na ikakompromiso ang iyong mga tungkulin/posisyon/trabaho o anumang sitwasyon na maaaring ilagay sa isang potensyal
na salungatan ng interes. Sa pangkalahatan, ang isang “salungatan ng interes” ay nangyayari kapag ang isang personal o
pampamilyang interes ay salungat sa iyong kakayahang magpasya sa ngalan ng Graymont. Kung mayroon kang potensyal na
salungatan ng interes, dapat ipaalam agad ito sa iyong superbisor.

Kabilang sa mga halimbawa ng mga salungatan ng interes ay:

« pamamalakad sa ngalan ng Graymont kung saan ang katransakyson ay isang miyembro ng iyong pamilya o isang negosyo
kung saan ikaw o miyembro ng iyong pamilya ay may makabuluhang interes,

« pagbibigay payo, konsultasyon, teknikal, pangangasiwa o anumang kapasidad para sa anumang negosyo na katunggali ng
Graymont o may interes na kontra sa Graymont, o

« pag-angkin ng mineral claims o pagkuha ng mga katangian ng mineral na may kaugnayan sa limestone o metal o mineral
na napag-pasyahan ng Graymont na galugarin, maliban kung tahasang awtorisado sa pamamagitan ng sulat mula sa Chief
Executive Officer.

Ikaw o sinumang miyembro ng iyong pamilya ay hindi dapat personal na pinakikinabangan o pinagsasamantalahan angisang
oportunidad na nalalaman mo sa pamamagitan ng iyong trabaho.

Kung ikaw ay isang opisyal o direktor ng Graymont o ng mga kompanyang kaanib nito, kailangang tiyakin na ang anumang
potensyal na salungatan ng interes ay ipinaalam sa Lupon ng mga Direktor ng kumpanyang kinabibilangan at tumalima sa mga
alituntunin ng kumpanya, kabilang ang mga naaangkop na batas.

ANO ANG GAGAWIN MO?
Tanong: Sagot:
Si Debbie ay may kapatid na nagtayo ng negosyo. Mayroong salungatan ng interes sa sitwasyong ito
Si Debbie ang nag-dedesisyon sa pagbibili ng mga dahil sa relasyon ng pamilya ni Debbie na maaaring
kagamitan sa planta ng Graymont. Ang kapatid ni makaapekto sa kanyang kakayahan na magdesisyon
Debbie ay lumapit at nakiusap na sabihin ang presyo sa ngalan ng Graymont. Gayundin, ang lahat ng
na kailangan upang makuha ang Graymont bilang presyo ng nagbebenta ng bagay o serbisyo ay
customer nito. Ano ang dapat gawin ni Debbie? itinuturing na kumpidensyal at pagmamay-ari ng

Graymont. Hindi dapat ito ibinabahagi ni Debbie.
Dapat ipaalam ni Debbie ang sitwasyong ito sa
kanyang superbisor at huwag lumahok sa pagpili ng
nagbebenta ng bagay o serbisyo sa sitwasyong ito.

\AAAAd

Pagkakumpidensyal at Pagkapribado

Sa Graymont, tinitiyak namin na ang mga sensitibo at kumpidensyal na impormasyon at datos ay mananatiling kumpidensyal.

Sa iyong pananatili at paggawa ng iyong mga tungkulin, maaari mong malaman ang kumpidensyal na impormasyon na may
kaugnayan sa Greymont, mga supplier, customer o kasosyo, o iyong mga katrabaho. Ang kumpidensyal na impormasyong
ito tungkol sa Graymont o tungkol sa ibang mga kumpanya ay maaring tumukoy sa mga lihim pangnegosyo (trade secrets),
mga istruktura at pamamaraan ng pagpepresyo, mga impormasyon hinggil sa mga gastos at mga benta, o mga personal

na impormasyon ng mga kawani. Kabilang rin rito ang impormasyong nakapaluob sa isang kasunduan na panatilihim

kumpidensyal ang impormasyong nasasakop nito.

Dapat mong mapanatili ang pagiging kumpidensiyal ng mga impormasyon na iyong natatanggap sa lahat ng oras, maliban
kung ang pagsisiwalat ay awtorisado o kinakailangan sa batas. Maari mo lamang gamitin ang mga kumpidensyal na
impormasyon para sa negosyo at operasyon ng Graymont. Kasama rito ang hindi pagbabahagi ng anumang kumpidensyal o
sensitibong impormasyon tungkol sa Graymont, negosyo nito, mga empleyado, o partner sa mga social media platform o iba

pang pampublikong forum.

Ikaw ay mayroong obligasyon na protektahan ang kumpidensyal na impormasyon habang ikaw ay may posisyon sa Graymont

at ganoon na rin kung ikaw man ay aalis na sa Graymont.

Kung ikaw ay nakakaalam ng mga kumpidensyal na impormasyon na hindi sinasadyang maisiwalat sa iyo, dapat mong itong

i-ulat sa iyong superbisor bago mo ito gamitin.

Ang mga personal na impormasyon ng mga kawani pati na rin ang mga indibidwal na nagbebenta ng bagay or serbisyo,
kustomer, o kasosyo ay maaaring protektado ng mga batas sa ilalam ng mga batas ukol sa pribasiya (Privacy laws). Kung
mayroon kang kinalaman sa mga impormasyong ito, dapat kang higit na maging maingat sa pangangalaga ng mga ito. Maari
mo lamang gamitin ang mga ito sa saklaw ng iyong trabaho. Ang mga sweldo ay kumpidensyal sa pagitan ng kawani at ng
kaniyang superbisor, tauhang namamahala sa pasweldo at ng mataas na antas ng namamahala (Senior Management), maliban
na lamang kung ito ay nasasaklaw ng collective bargaining agreement.

ANO ANG GAGAWIN MO?

Tanong:

Si Susan ay hindi sinasadyang marinig ang isang
pag-uusap ng kanyang superbisor at ngisang
panauhin sa reception area. Ang dalawa ay may
pinag-uusapang mga bagay na kumpidensyal sa
Graymont. Naniniwala si Susan na ang usapng ito ay
hindi naayon sa mga patakaran. Nais niyang i-ulat
ang pangyayari ngunit hindi niya alam kung sino
ang dapay niyang dulugan. Siya rin ay natatakot na
maaring mag-higanti ang kanyang superbisor kung
isusumbong niya ito at ganoon na rin ang iba pang
masamang epekto nito sa kanya. Ano ang dapat
niyang gawin?

Code de conduite des affaires et d’éthique |13

Sagot:

Dapat niyang i-ulat ang pangyayaring ito. Dapat
niya itong i-ulat sa mga sumusunod: sa miyembro
Management, sa kinatawan ng Human Resources,
sa Panloob na Tagasuri (Internal Auditor), o sa
General Counsel. Maari niya rin itong i-ulat ng hindi
nagpapakilala gamit ang Ethics Reporting System.
Kung ang pag-uusap ay naayon o hindi sa mga
patakaran, siya ay dapat gumawa ngisang pag-
uulat at siya ay protektado laban sa mga maaring
paghihiganti.

Integridad ng mga Datos at Wastong Pamamahala ng mga Talaan

Siniguro namin ang integridad ng mga datos na may kaugnayan sa negosyo at operasyon ng Graymont sa lahat ng oras at antas
ng operasyon at paggawa ng mga tungkulin.

Kritikal ang pagpapanatili ng mga impormasyong may kinalaman sa pananalapi at administrasyon ng Graymont. Dapat ring
ang mga ito ay tama, napapanahon, at naiintindihan. Dapat mo ring tiyakin na ang lahat ng mga nakapaloob sa talaang iyong
saklaw ay wasto.

Ang pagpapalit ng mga nakatala, pagsira o pagtago ng mga dokumento na kinakailangang ilahad, o pagsisinungaling sa mga
auditor, sa mga imbestigador o sa mga opisyal ay isang malaking pagkakasala. Kung ang administrasyon ng Graymont, mga

auditors o imbestigador ng gobyerno ay humiling ng mga impormasyon o mga dokumento, dapat kang makipagtulungan sa
kanila.

Kung ikaw ay naabisuhan na ang iyong mga dokumento ay may kaugnayan sa anumang inaasahan o nakabinbin na paglilitis,
pagsisiyasat o pag-audit, dapat mong sundin ang mga alituntunin na nakasaad sa abiso at ipagbigay-alam kaagad ito sa Legal
Department. Hindi mo dapat sirain ang anumang dokumento na saklaw ng abiso, maliban kung ikaw ay pinahintulutan ng
Legal Department.

Humingi ng gabay mula sa iyong superbisor kung mayroon kang anumang mga katanungan o suliranin tungkol sa pangagalaga
o pagsira ng mga dokumento.

ANO ANG GAGAWIN MO?
Tanong: Sagot:
Si Anthony ay isang operator sa kiln floor. Ang isa sa Ang unang hakbang ni Anthony ay ipaalam sa
kanyang mga responsibilidad ay siguraduhing ang kanyang subpebisor na ang mungkahi ay hindi etikal
mga produkto ay naayon sa mga detalye at mataas and hindi nararapat gawin. Kung ang superbisor ay
kalidad ng Graymont. Noong nagkaroon ng kahirapan nagpupumilit narapat na magsumbong si Anthony
sa produksyon dala ng mataas na pangangailangan sa Management, o kinatawan ng Human Resources,
sa produkto (demand), inimungkahi kay Anthony ng sa Panloob na Tagasuri (Internal Auditor) o General
kanyang immediate supervisor na kanyang dayain Counsel. Maari ring magsumite si Anthony ng
ang tala ng kalidad ng produkto upang magkaroon ng anonymous na ulat sa Ethics Reporting System.

supisyenteng produksyon. Alam ni Anthony na ang
mungkahing ito ay sumasalungat sa mga alituntunin
ng Graymont. Ano ang dapat gawin ni Anthony?

Walang Diskriminasyon o Panliligalig

Dapat tayong bumuo ngisang positibong lugar ng pinagtatrabahuan na walang diskriminasyon, pang-aapi, at pang- aabuso.
Dapat tayong magtaguyod ng mga maiinam na pakikipag-ugnayan sa ating lugar ng pinagtatrabahuan.

Dapat mong itrato ang iyong mga katrabaho nang patas at may paggalang. Ang “Malaya sa Diskriminasyon” ay
nangangahulugang na hindi ka dapat gumawa ng anumang mga desisyon o makitungo sa sinuman batay sa kanyang

lahi, kulay, kasarian, pambansang pinagmulan, edad, relihiyon, responsibilidad sa pamilya, pagpapasuso, pinansyal na
kakayahan, kapansanan, kondisyong medikal, oryentasyong sekswal, pagkakakilanlan ng kasarian, veteran status, status ng
pakikipagrelasyon o anumang iba pang batayan na protektado ng batas.

Ang harassment ay kahit anong hindi kanais-nais na pag-uugali na may layunin o epekto ng pananakot, pamimilit, pananakit
o paggalit. Maaari itong magawa sa iba’t ibang paraan kabilang ang paggamit ng kabastusan, pagbabanta o pang-aabuso ng
wika, o mga sekswal o mga nakakainsultong or nakakasakit na mga puna, biro o patutsada. Maaari itong pasabi o pasulat at
maaaring magawa gamit ang mga bidyo, mga larawan o iba pang mga materyal. Maaari itong gawin nang direkta sa indibidwal
0 sa pamamagitan ng email o ibang gamit pangkomunikasyon. Ang pang-aabusong sekswal ay maaaring sumaklaw sa kahit
anong pagsulong na sekswal o pang-aakit, mga kahilingan para sa sekswal na pabor o iba pang pisikal o berbal na pag-
uugaling sekswal.

Ang pang-aapi ay tungkol sa hindi naaangkop na paggamit ng personal na kapangyarihan o awtoridad sa ibang tao. Ang pang-
aapi ay maaaring nasa anyo ng pisikal (i.e. pagsalakay sa iba), berbal (i.e. panunukso o pagbabanta ngisang tao), sosyal (i.e.
pag-iwas sa isang tao at tsismis) o elektronik (i.e. pagbabanta sa social media o tsismis tungkol sa ibang tao).

Ang karahasan ay ang sinasadyng paggamit ng pisikal na puwersa o kapangyarihan. Ito ay maaring kumatawan sa pagbabanta,
pagtatangka o aktwal na paggamit ng puwersa o kapangyarihan laban sa iisang tao o laban sa isang pangkat. Ito ay
nagreresulta o may mataas na posibilidad na magresulta sa pinsala, kamatayan, pinsalang sikolohikal o takot, at kasama rin
ang anumang nagbabantang pahayag o pag-uugali na nagbibigay sa isang kawani ng makatwirang dahilan upang maniwalang
siya ay nasa panganib o pinsala.

Anumang uri nito, ang diskriminasyon, panliligalig, pang-aapi, at karahasan ay hindi pinapahintulutan.

ANO ANG GAGAWIN MO?

Tanong: Sagot:

Nararamdaman ni Mandy na siya ay nililigalig ng isa
sa mga kapwa niyang kawani. Ang katrabaho na ito

Dapat muna na makipag-usap si Mandy sa katrabaho
na ito na nagbibigay ng mga puna tungkol sa kanyang

ay patuloy na nagbibigay ng mga puna tungkol sa
hitsura ni Mandy sa paraang hindi siya komportable
at nakapapahiya. Nakarating ito sa punto kung saan
kinamumuhian na niyang magtrabaho. Ano ang
dapat niyang gawin?

hitsura at ipaalam sa taong ito na siya ay hindi
komportable. Kung ang mga puna ay patuloy pa
ring ginagawa ng kanyang ka- trabaho, ito ay dapat
i-ulat sa kanyang superbisor. Maaari din niyang
i-ulat ang panggigipit na ito sa isang miyembro ng
Management, sa kinatawan ng Human Resources,
Panloob na Tagasuri (Internal Auditor), o sa General
Counsel. Maaari ring i-ulat ito ni Mandy nang hindi
nagpapakilala sa pamamagitan ng Ethics Reporting
System.

Angkop na Paggamit ng Teknolohiya

Ang mga kompyuter, cellphone, networks at aplikasyon ng Graymont ay dapat mong gamitin ng tama at ng naayon sa iyong
mga tungkulin sa Graymont, sa lahat ng oras. Taglay ng Graymont ang karapatang i-access at i-monitor ang anuman at ang
lahat ng mga datos at talastasan na nakaimbak o ginawa gamit ang mga nasabing kompyuter, cellphone, at network, para sa
mga lehitimo at responsableng kadahilanan.

Bagaman pinahihintulutan ang limitadong personal na paggamit ng mga kompyuter, cellphone, at network, dapat mong
tiyakin na ang iyong personal na paggamit ay naangkop at hindi nakagagambala sa iyong trabaho. Ipinagbabawal ang
pagtingin, panunuod, at pagpapadala ng mga tahasang sekswal o nakakasakit na materyal gamit ang mga kagamitan ng
Graymont

Paghingi at Pamamahagi sa Trabaho / Kontribusyong Pampolitika

Hindi mo maaring itaguyod ang iyong relihiyon, pananaw sa politika, o iba pang interes sa pamamagitan ng pamamahagi

ng mga materyal na may kaugnayan sa iyong relihiyon, pananaw pampolitika o sa pamamagitan ng paghingi sa ngalan ng
anumang samahan o relihiyon o pampolitika habang ikaw ay nagtatrabaho sa Graymont, sa iyong mga katrabaho, mga bisita, o
iba pang tao.

Habang sinusuportahan ng Graymont ang pamayanan at iba pang proyektong mapagkawanggawa, hindi mo maaring
puwersahin ang iyong mga katrabaho, mga bisita, o ang iba pang tao na magbigay ng kontribusyon sa anumang proyektong
mapagkawanggawa. Kung mapagpasyahan ng Graymont, maaring ipatigil ang ganitong uri ng mga gawain.

Ang Graymont ay hindi nagbibigay ng pondong pinansyal o nagtutustos sa mga kampanyang pangpolitika. Hindi mo maaring
gamitin ang pera o ari-arian ng Graymont para i-ambag sa anumang kampanyang pampolitika.

Ngunit, maaring kang magbigay ng kontribusyon sa ilalalim ng iyong sariling pangalan sa mga nasabing kampanyang
pampolitika. Bagamat maaring magbigay ng kontribusyon sa ilalaim ng iyong pangalan, hindi mo ito maaring gawin ng may
hangarin o inaahasang benepisyo para sa Graymont.

Personal na Pakikipag-ugnayan sa Pagitan ng mga Kawani

Ang salitang personal na relasyon ay nangangahulugang isang ugnayan sa pagitan ng mga kawani ng Graymont na higit sa
propesyonal na pakikisalamuha kung saan makikita ang kakulangan ng malayang pagdedesisyon o pagkakaroon ng taong
pinapaboran na maaring dulot ng nasabing personal na relasyon. Ang ilang halimbawa ng personal na ugnayan ay ang
pakikipagkita/pakikipagtipan, pagtira sa ilalim ng iisang bubong, o relasyon sa pagitan ng mga magkakamag-anak.

Kasama sa salitang magkakamag-anak ang asawa, magulang, biyanan, anak, lolo, o lola, apo, kapatid bayaw, tiyahin, o
tiyuhin, pamangkin, at pinsan.

Hindi ipinagbabawal ng Graymont ang pagkuha ng mga kawani na magkakamag-anak. Gayunpaman, dapat isaalang-alang
ang nasabing relasyon para sa mga pagpapasayang nauugnay sa pamamaraan at pamimili ng mga aplikante. Ang Graymont
ay may karapatang pagpasyahan at kalkulahin kung saan maaring ilagay ang isang kawani upang maiwasan o mabawasan ang
potensyal na salungatan ng interes, pagkakaroon ng taong pinapaboran, o kawalan ng malayang pagdedesisyon.

Ang personal na pakikipag-ugnayan sa pagitan ng mga magkakatrabaho ay hindi dapat makagambala sa pagsasakatuparan
ng kanilang mga tungkulin sa Graymont, o maging sanhi ng salungatan ng interes, o pagkakaroon ng taong pinapaboran, o
pagkawala ng malayang pagdedesisyon.

Dahil ang mga personal na relasyon ay maaaring lumikha ngisang aktwal o potensyal na salungat na interes, kung ikaw ay
isang superbisor, maaaring hindi ka tumanggap, magsulong, o direktang mangasiwa sa sinumang tao na mayroong personal
na relasyon sa iyo, maliban na lamang kung malinaw na pinahintulutan ito ng miyembro ng Strategic Leadership Team. Dapat
tiyakin ng kinatawan ng Strategic Leadership Team na naaangkop ang pamamaraan upang maiwasan ang anumang aktwal o
potensyal na kawalan ng malayang pagdedesisyon o pagkakaroon ng taong pinapaboran.

Kung saka-sakaling ang isang personal na relasyon ay mabuo sa pagitan ng isang superbisor at isang kawani, dapat nila itong
agarang ipaalam sa direktang nakakataas sa nasabing superbisor.

Ang Graymont ay kikilos ng patas at ng naayon, at maari nitong palitan ang anumang direktang pangangasiwa ngisang
superbisor sa kawani na merong personal na relasyon o kamag-anak dito.

Pagprotekta sa Ari-arian ng Graymont

Ang mga ari-arian ng Graymont, kasama ang mga ari-ariang intelektwal nito, ay pagmamay-ari ng Graymont. Nararapat
lamang na ang mga ito ay iyong pag-ingatan at protektahan sa lahat ng oras laban sa pagkawala, pinsala, pagnanakaw, maling
paggamit, o pag-aaksaya.

Panloob na Palitan (Insider Trading)

Hindi ka dapat magkalakal ng securities ng sino mang kustomer, nagbebenta ng bagay o serbisyo, o katunggali ng Graymont.
Maliban na lamang kung ang mga ito ay publicly-traded at ang nasabing pamumuhunan ay ginawa sa pamamaraang
pampubliko at hindi mula sa impormasyong panloob ng kumpanya (inside information). Ang impormasyong mula sa

loob ng kumpanya ay sumasaklaw sa mga materyal na impormasyong tungkol sa kumpanya at sa securities na hindi pa
naisasapubliko, at iyong napagalamanan dahil sa posisiyon o pagtatrabaho sa Graymont.

Hindi mo maaring ipaalam sa iba ang mga impormasyon na hindi pa naisasapubliko sa kaninumang hindi parte ng Graymont,
kabilang na ang mga miyembro ng iyong pamilya, ang iyong mga kaibigan, at lalo na sa mga taong iyong pinaniniwalaang
gagamitin ang nasabing impormasyon para sa pakikipagkalakal. Ang pagtatalakay sa impormasyon sa iyong mga katrabaho ay
pinapayagan at katanggap-tanggap kung ginagawa ito alinsunod sa naaangkop na mga batas at kung kailangan itong malaman

ngiyong mga katrabaho upang magawa nila ang kanilang mga responsibilidad o tungkulin sa Graymont.

Kung ikaw ay may pag-aalinlangan, maaring humingi ng gabay mula sa Legal Department.

ANO ANG GAGAWIN MO?

Tanong:

Si Fred ay namamahala sa mga tala at transaksyon
ng kostumer ng Graymont at may isang malaking
kliyente sa larangan ng pagmimina. Ang nasabing
kliyente ay isang public company at ang shares

nito ay nasa stock exchange. Habang ginagawa ni
Fred ang kanyang mga tungkulin para sa Graymont,
hindi sinasadyang nalaman ni Fred na ang nasabing
kliyente ay nasa huling yugto na ng pagbili ng isa
pang kumpanya. Ang nasabing pagbili ay may
mahalaga at malaking epekto sa kumpanya ngunit
hindi pa naisasapubliko ang nasabing pagbili. Dapat
bang bumili ng shares si Fred mula sa nasabing
kumpanya o dapat ba niyang ipaaalam sa iba ang
impormasyong nalaman?

Sagot:

Hindi. Hindi dapat bumili si Fred ng shares mula

sa nasabing kompanya o ipamahagi ang nasabing
impormasyon sa mga tao na hindi parte ng
Graymont. Maaring ibahagi ni Fred ang nasabing
impormasyon para sa mga lehitimong kadahilanan at
kung ang dahilan ay saklaw ng kanyang tungkulin sa
Graymont. Hindi maaring gamitin ito ng mga taong
nakatanggap ng nasabing impormasyon para sa
kanilang sariling kapakinabangan. Lahat ng kawani
ng Graymont ay may obligasyon na panatilihing
kumpidensyal ang nasabing impormasyon at
obligado na hindi gamitin ang impormasyong hindi
pampubliko para sa kanilang personal na interes.

Pag-Uugali Sa Mga
Kustomer, Partner,
Suplayer At Katunggali
Sa Negosyo

Pag-Uugali Sa Mga Kustomer, Partner, Suplayer At Katunggali Sa Negosyo

Gumawa ng mga Produkto na Mapagkakatiwalaan ng Ating mga Kostumer

Inaasahan ng mga kostumer ng Graymont na mataas ang kalidad ng mga produkto at naangkop sa kinakailangan nila. Ang
tagumpay ng Graymont ay nakasalalay sa pagpapanatili ng tiwalang ito. Kung ikaw ay bahagi ng alinmang yugto ng paggawa
ng mga produkto ng Graymont, dapat mong siguraduhin na laging nasusunod ang mga uri na proseso na angkop sa iyong
trabaho.

Dapat nating tiyakin na ang mga produktong ginagawa ay sumunod sa lahat ng naaangkop na mga batas, regulasyon at
pamantayan ng Graymont at magsumikap na mahigitan pa ang kanilang inaasahang kalidad ng produkto. Lahat ng mga
paglalarawan ng mga produkto, serbisyo, at presyo ng Graymont ay dapat maging totoo at tumpak.

Dapat agad mong ipaalam ang anumang mga suliranin tungkol sa kalidad ng produkto sa iyong superbisor.

Makatarungang Pakikitungo

Nararapat lamang na tayo ay kumilos ng propesyonal at makitungo ng patas sa ating mga kustomer, kasosyo, suplayer, at
katunggali sa lahat ng oras.

Hindi ka dapat gumawa ng mga nakalilinlang o maling mga pahayag tungkol sa mga produkto ng Graymont o sa mga
katunggali nito. Maari ka lamang gumawa ng patas na paghahamabing ng mga produkto ng Graymont at ng mga katunggali
nito kung ito ay batay sa mga bagay na pawang katotohan lamang.

Ang pangako ng Graymont sa patas na pakikitungo ay nangangahulugang dapat kang magbigay ng tapat at makatotohanang
impormasyon sa mga kasosyo, nagbebenta ng bagay o serbisyo, at kustomer ng Graymont at huwag makisali sa anumang
gawaing hindi etikal o legal.

Pagtanggap at Pagbigay ng mga Regalo at Pang-aliw

Ang mga regalo at pang-aliw sa customer ay madalas gamitin upang bumuo ng magandang reputasyon sa pamayanan. Ang
mga kawani ay inaasahang maging mapanuri sa mga ganitong sitwayson dahil maaring magkaroon ng hindi pagkakaunwaan
dahil dito.

Upang maiwasan ang mga aktwal o potensyal na hindi pagkakaunawaan sa pagitan ng Graymont at ng mga customer nito,
ikaw ay hindi pinapahintulutang tumanggap ng regalo kung:

+ nawawala, o nagmumukhang nawawala ang pagiging patas mo sa pagdedesisyon tungkol sa mga operasyon ng Graymont,
« anghalaga ng regalo ay lagpas sa katanggap-tanggap na halaga o karaniwang halaga ng mga regalo sa pamayanan, o

« angregalo ay may kasamang kapalit na paglabag sa Kodigong ito o kaya ay magpapasama sa reputasyon ng Graymont.
Inaasahang ikaw ay magiging mapanuri sa pagtanggap ng mga regalo. Kung ikaw ay may alinlangan, maari kang kumunsulta
sa iyong superbisor.

Ang mga regalo, pabor at bagay na pang-aliw ay maaring ibigay at pagkagastusan ng Graymont kung ito ay naayon sa
patakaran ng Graymont o kung ito ay inaprubahan ng itinalagang kasapi ng Strategic Leadership Team. Ganoon din kapag ang
Graymont naman ang tatanggap ng regalo, pabor o bagay na pang-aliw.

Ang pagbibigay ng pera, cash equivalents gaya ng mga stocks, bonds, gift cards, gift certificates ay mahigpit na ipinagbabawal
sa anumang halaga. Hindi rin maaring tumanggap ang Graymont ng mga ito.

ANO ANG GAGAWIN MO?
Tanong: Sagot:
Si Karen ay kawani ng Graymont na inaatasang Ang pagtanggap sa alok na ito ay maarining isipin ng
bumibili ng mga gamit ng planta. Siya ay nilapitan ng tindero at ng ibang mga tao na si Karen ay nagbibigay
isang tindero na nagbibigay ng libreng bakasyon kay ng espesyal na pagtrato sa tindero. Ang pagtanggap
Karen. Ano ang kanyang dapat gawin? sa regalo ay maaring makaapekto sa kanyang

kakayahang mag-desisyon ng patas. Samakatuwid,
hindi dapat tanggapin ni Karen ang regalong libreng
bakasyon.

Mga Batas Tungkol sa Kumpetisyon at Antitrust

Naniniwala ang Graymont na ang patas na kumpetisyon ay ang sentro ng isang malayang kalakaran. Isinasagawa ng Graymont
ang operasyon nito na may pagsunod sa mga batas tungkol sa antitrust at kumpetisyon sa lahat ng pagkakataon.

Ang mga batas na ito ay idinisenyo upang mapanatili ang kumpetisyon sa pamilihan. Iniiwasan at ipinagbabawal ng mga ito
ang mga pormal at impormal na mga kasunduan na nagbabawas ng kumpetisyon sa pamihilihan.

Upang masunod ang mga batas na ito, ikaw ay pinapayuhang umiwas sa mga sumusunod na paksa:

« ang mga dibisyon sa pamilihan ayon sa teritoryo, mga merkado at mga kakumpitensya.
» kapasidad ng produksyon, gastos o iba pang impormasyon na may kinalaman sa paggawa ng mga kakumpitensya,

« mga presyo o impormasyon na may kaugnayan sa presyo, mga ‘terms of supply’ o sensitibong impormasyon benta ng mga
katunggali, o

« ang pag-boycott sa mga katunggali o mga kustomer.

Kung ang isang katunggali ay nais pag-usapan ang alinman sa mga paksang ito, ikaw ay inaasahang ihinto ang usapan ati-ulat
agad ang nangyari sa Legal Department.

Maging maingat sa pakikipag-usap sa mga pulong kasama ang ibang mga kumpanya sa industriya. lwasang makita na
nakikipag-usap tungkol sa mga nasabing paksa kasama ang mga katunggali.

Ang mga batas sa antitrust at kumpetisyon ay kumplikado kung saan maaring magkaroon ng mga masamang epekto para sa
mga nasasangkot at para sa Graymont. Ang paglabag ay may kasong kriminal at maaaring humantong sa pagkakabilanggo.
Kung mayroon kang mga responsibilidad sa marketing, pagbebenta o pagbili, o kung mayroon kang pakikipag-ugnayan sa mga
katunggali, dapat kang maging pamilyar sa mga batas ng antitrust at kumpetisyon. Kung kailangan mo ng karagdagang gabay,
maari kang makipag-ugnayan sa Legal Department.

Sanctions at Embargo

Dapat sumunod ang Graymont sa mga batas hinggil sa pag-export at pag-import, kabiling na rin ang mga batas at patakaran
tungkol sa trade sanctions, embargoes, at iba pang mga regulasyon ng pamahalaan.

Mayroong mga parusa at mga pagbabawal na nakapataw sa ibang mga bansa, mga tao at mga korporsayon. Dahil dito, dapat
alam natin ang mga paghihigpit na ito bago tayo makipag-transakyson. Kabilang dito ang pagkalap ng lahat ng dokumento
tungkol sa pagpapalitan ng ating mga produkto.

Pag-Uugali Sa Komunidad

Suporta sa Pamayanan
Nilalayon ng Graymont na makapagbigay ng positibo at pangmatagalang kontribusyon sa pamayang kinabibilangan nito.

Pinapamahalaan natin ang ating operasyong may pagpapahalaga at respeto sa mga pamayanan. Hinihikayat natin ang
personal na paglahok ng mga kawani sa mga pamayanang kinabibilangan.

Pangako sa Kapaligiran

Ang pangangalaga sa kapaligiran ay mahalaga para sa Graymont. Naniniwala ang Graymont na kaya nitong bumuo ng
pangmatagalang pamamaraan ng pagnenegosyo kung saan sila ay responsable sa kapaligaran sa lahat ng bahagi ng kanilang
pagpapatakbo.

Kami ay naniniwala na kaya naming sumunod sa mga regulasyong pangkapaligiran. Napapababa namin ang mga panganib
sa kapaligiran na kaugnay ng aming negosyo sa pamamagitan ng pag-iwas sa mga pamamaraang nakakadagdag sa polusyon.
Kami rin ay patuloy na naghahanap ng mga paraan upang kami ay maging mas masunurin sa mga batas at regulasyong
pangkapaligiran.

Kung may alam kang patakarang nakakasama sa kapaligiran o hindi naaayon sa mga pamantayan ng Graymont at sa mga
batas at regulasyon, mayroon kang tungkulin na i-ulat ito sa iyong superbisor.

Mga Prohibisyon Laban sa Korapsyon at Suhol

Nakatuon kaming magsagawa ng negosyo sa etikal na paraan at nang matapat at tinututulan ang anumang anyo ng panloloko,
korupsyon, at hindi etikal na pagpopondo o pangangasiwa, kasama na ang panunuhol at pangingikil.

Ang ating integridad sa pakikipag-ugnayan sa mga opisyal at ahensya ng gobyerno ay mahalaga. Hindi maaring ikompromiso
ang integridad ng Graymont sa anumang transaksyon sa pagitan nito at ng mga opisyal ng pamahaalaan o mga grupong
pampulitikal.

Sinusunod ng Graymont ang lahat ng batas kung saan ito ay may operasyon. Sa kadahilanang ang Graymont ay may operasyon
sa iba’t ibang bahagi ng mundo, maaring maapektohan ng mga batas ng mga bansa ang kabuuhan ng Graymont, kasama na
rin ang parent company. Dahil dito, mahigpit na ipinagbabawal ang anuman at lahat ng uri ng korupsyon, pangingikil, money
laundering, panloloko, at embezzlement.

Hindi ka maaring mag-alok ng kickback. Hindi ka maaaring humingi ng kahit anumang bayad para sa mga transaksyong tapos
o nabayaran na (o iyong babayaran pa lamang) bilang kapalit sa mga transakyong nagawa mo. Hindi ka maaaring mag-suhol
sa mga customer o nagbebenta ng bagay o serbisyo upang magkaroon ng interes sa kanilang hanapbuhay o negosyo. Kung
ikaw ay pinagbabawalang magkaroon ng interes sa isang transaksyon, hindi mo maaaring gamitin ang ibang tao upang
maisakatuparan ang transakyong ipinaghbabawal mong gawin.

Hindi ka maaaring manuhol o sumubok manuhol sa mga pampublikong opisyal gamit ang pera, regalo, o iba pang bagay
na pang-aliw na maaring maka-impluwensya sa kanilang aksyon o pagdedesisyon, o para makakuha ng negosyo, o para
makalamang.

Ang mga batas laban sa korapsyon ay kumplikado at may parusang maaring ipataw sa indibidwal o sa Graymont. Tandaan na
pinagbabawalan kang magbigay ng anumang halaga, kahit na sa tingin mo ay kakaunti lamang ito, sa kaninumang kawani ng
gobyerno na walang pahintulot mula sa Legal Department upang masiguro na walang panglabag sa batas o sa Kodigong ito.
Dapat mong i-ulat sa General Counsel ang anumang hiling ng pampublikong opisyal na patungkol sa pera.

Ang mga karagdagang impormasyon tungkol sa mga batas at patakaran laban sa korapsyon ay makikita sa myGraymont.

Paggalang sa Mga Karapatang Pantao

Nagpapatupad ang Graymont ng zero-tolerance approach sa lahat ng anyo ng moderong pang-aalipin sa loob ng ating mga
operasyon at supply chain, kasama na rito ang, pero hindi ito limitado sa, trafficking ng mga tao, pang-aalipin, sapilitang
paglilingkod, sapilitang pagpapakasal, sapilitang pagtatrabaho, pagkaalipin dulot ng utang, mapanlinlang na pag-recruit
para sa trabaho o mga serbisyo, at pagtatrabaho ng mga bata. Inaasahan namin ang parehong pangako mula sa aming mga
empleyado, supplier, contractor, at partner sa negosyo.

Makikita ang karagdagang impormasyon tungkol sa kung paano namin tinutugunan ang modernong pang-aalipin sa Pahayag
ng Graymont Laban sa Modernong Pang-aalipin, na may kopyang available sa myGraymont.

